
Izjava  ambasadora  zemalja
članica Upravnog odbora
Zakon  koji  je  izradila  Komisija  za  politiku  indirektnog
oporezivanja će ubrzo biti razmotren u Vijeću ministara i
upućen u parlamentarnu proceduru. Ambasadori zemalja članica
Upravnog  odbora  apeliraju  na  sve  parlamentarne  stranke  da
usvoje ovaj zakon što je prije moguće. Nacrt zakona je odraz
koncenzusa koji je postignut u Komisiji i jasno označava put
koji  BiH  treba  pratiti  da  bi  usvojila  sistem  indirektnog
oporezivanja,  uključujući  PDV,  koji  će  biti  u  skladu  sa
evropskim standardima.

Ambasadori zemalja članica Upravnog odbora, kao i Evropska
komisija, MMF i Svjetska banka podržavaju usvajanje zakona što
je prije moguće. Ako zakon bude usvojen do kraja ove godine,
BiH  će  napraviti  ključni  korak  na  putu  u  Evropu,  privući
značajna  finansijska  sredstva  za  provedbu  ovih  reformi  i
uspostaviti sistem koji će obezbjediti više sredstava za škole
i druge javne usluge.

Ovaj proces će biti važan test za parlamentarne stranke u BiH.
Ove stranke imaju demokratsko pravo da izmjene i dopune ovaj
nacrt zakona u skladu sa parlamentarnom procedurom, ali moraju
dobro  izvagati  moguće  posljedice  u  slučaju  da  se  naruši
politički koncenzus na kojem se zasniva nacrt zakona koji je
pripremila  Komisija.  Komisiju  za  politiku  indirektnog
oporezivanja su naravno činili predstavnici BiH. Međunarodna
zajednica se neće mješati u ovaj proces. BiH je u periodu
tranzicije. Bh. političari moraju sami preuzeti obavezu da
osiguraju provedbu ključnih reformi ako žele uvjeriti Evropu
da  su  ozbiljni  u  namjerama  da  učestvuju  u  evropskim
integracijama.

